
ISIGABA A: UKUFUNDA NOKUZWISISA2025   

 
UMBUZO 1   

 
Phendula UMBUZO 1.1 kanye NOMBUZO 1.2.   

 
1.1 Fundisisa itheksthi engenzasi uyizwisise bese uphendula imibuzo elandelako. 

 

ITHEKSTHI A 
  

 

 IMIDLALO ILETHA IBUMBANO ESEWULA AFRIKA 
 

  

 1 
 
 
 
 
 
 
 
 
 
 
2 
 
 
 
 
 
 
 
3 
 
 
 
 
 
 
 
 
 
 
4 

ISewula Afrika yaqotjhwa emidlalweni yeentjhabatjhaba ngomnyaka  
we-1964 nakubanjwe umnyanya wama-Olympics eTokyo ngebanga 
lemithetho yombuso webandlululo. Ngaleyo minyaka abantu 
bezemidlalo abanjengoZola Budd noKepler Wessels bakhamba 
bayokuhlala kezinye iinarha ezibomakhelana ukuze bakghone 
ukuzibandakanya emidlalweni yeentjhabatjhaba. Kusukela ngomnyaka 
we-1964 ukuya emnyakeni we-1991 azange kwaba nesiqhema 
seSewula Afrika esakghonako ukudlala nezinye iinqhema zakezinye 
iinarha. Ukujanyiswa lokhu kwaragela phambili bekwafika umnyaka    
we-1992 ngemva kokutjhuguluka kwepolotiki enarheni yeSewula Afrika. 
 
Lokhu kwenzeka ngemva kobana iimbotjhwa ebezibotjhelwe amacala 
ahlobana nepolotiki zitjhatjhululiwe. Kusukela ngalesosikhathi umdlalo 
webholo erarhwako, umakhakhulwararhwe (i-Rugby), ikhrikhethi, 
itenesi, ibholo ephoswako (i-Netball) kanye ne-Hockey zavunyelwa 
ngokusemthethweni. Ngaloyo mnyaka kulapha kwathoma ukubonakala 
khona iinqhema ezinengi zenarha zithoma ukwakhiwa kabutjha 
ngokusebenzisa abadlali bemibala ehlukahlukeneko. 
 
Ngomnyaka we-1994 iSewula Afrika yathola ikululeko kwathi iinqhema 
zenarha azange zizibeke phasi zathoma zasebenza kuhle khulu. 
Ngomnyaka we-1995 isiqhema saMabhokobhoko ebesidoswa phambili 
nguFranso Pienaar sathumba iBhigiri yePhasi nasidlala nesiqhema 
seNew Zealand. Kwathaba woke umuntu eSewula Afrika onzima 
nomhlophe. Kiloyo mdlalo kwakunabantu abaphethe iinkhundla 
eziphezulu emBusweni weSewula Afrika, noMengameli wokuthoma 
womBuso weNtando yeNengi uDorh. uNelson Mandela wayekhona 
emdlalweni lowo waphawula wathi; 'Imidlalo inamandla wokutjhugulula 
iphasi neyokubumbanisa abantu beyibaphe nethemba.' 
 
Kwaba lithabo ebantwini boke beSewula Afrika ukubona isiqhema 
senarha sithumba. Kwathi ngomnyaka we-1996 ngenyanga 
kaFebherbari isiqhema sebholo erarhwako iBafana Bafana sathumba 
iBhigiri ye-AFCON. Abantu basikwakwazela kwamanikelela isiqhemesi. 
ISewula Afrika yabhalelwa esibaweni sayo sokubamba umnyanya 
weBhigiri yePhasi yangomnyaka wee-2006. Ithuba lavela nokho lokha 
uMengameli uSep Blatter wehlangano elawula ibholo erarhwako 
ephasini mazombe i-FIFA nakanikela iSewula Afrika ilungelo lo 
kusingatha iBhigiri yePhasi yangomnyaka wee-2010. Kwaba lithabo 
elikhulu ebantwini beSewula Afrika kanye ne-Afrika mazombe. 

 5 Kungebangelo namhlanje iSewula Afrika seyinabadlali babantu 

abanzima emidlalweni ebekwazeka bona kumidlalo yamakhuwa 
ngaphambilini. Ukusingatha imidlalo evezwe ngehla le kwadlala indima 
eqakatheke khulu bona abantu bagcine bazibone bababantu 
ababumbeneko nanyana bahlukile ngezinto ezinengi kangaka. 
Esikhathini sanamhlanje kubonakala abantu sebakghona ukuhlala boke 
badlale bebacoce ngemidlalo ehlukahlukeneko. Lokho kufakazela 
ukobana imidlalo iyayiletha ibumbano ebantwini. 
 

[Ithethwe ku-inthanethi yatjhugululelwa eLimini lesiNdebele] 

 
 
40 
 
 
 
 
45 

 

 
 1.1.1 Tlola umnyaka ekwaqotjhwa ngawo iSewula Afrika emidlalweni 

yeentjhabatjhaba ngokuya kwesigaba soku-1 setheksthi engehla le. 
  

(1) 
 
 1.1.2 Tlola amabizo wabantu ABABILI abaya eenarheni ezibomakhelana 

ukuze bakghone ukuzibandakanya emidlalweni yeentjhabatjhaba 
ngokuya kwesigaba soku-1. 

  
 
(2) 

 
 1.1.3 Ngokurhunyezweko hlathulula amatjhuguluko wezepolotiki enzeka 

ngemva komnyaka we-1992 ngokuya kwesigaba sesi-2. 
  

(2) 
 
 1.1.4 Ngimiphi imihlobo EMIBILI yemidlalo evezwe esigabeni sesi-2 

setheksthi engehla le iSewula Afrika ezibandakanye kiyo? 
  

(2) 
 
 1.1.5 Ukuya ngesigaba sesi-3 nesesi-4 ngiziphi iimbhigiri EZIMBILI 

ezathunjwa ziinqhema zeSewula Afrika ngomnyaka we-1995      
newe-1996? 

  
 
(2) 

 
 1.1.6 Ngokuya kwesigaba sesi-4 tlola ibizo lehlangano elawula ibholo 

erarhwako ephasini mazombe. 
  

(1) 
 
 1.1.7 Hlathulula umthelela omuhle owenzeka enarheni yeSewula Afrika 

nayinande isingatha amaphaliswano wemidlalo afana neBhigiri 
yePhasi. Ipendulwakho ayibe liphuzu ELILODWA. 

  
 
(2) 

 
 1.1.8 Ucabanga bona ngimaphi amahlelo angenziwa nguRhulumende 

ukuqinisekisa bona zemidlalo zithathelwa phezulu ukuze ikghono 
labadlali livele? Ipendulwakho ayibe maphuzu AMABILI. 

  
 
(2) 

 
 1.1.9 Hlathulula bona ukujanyiswa kweSewula Afrika emidlalweni 

yeentjhabatjhaba kuyibambezele kangangani nawuyimadanisa 
nezinye iinarha. Ipendulwakho ayibe liphuzu ELILODWA. 

  
 
(2) 

 1.1.10 Phendula isitatimende esingenzasi NGOLIQINISO nofana 

AKUSILO IQINISO bese usekela isiqunto osithathako ngephuzu 
ELILODWA. 
 
UMengameli wokuthoma womuntu onzima uDorh. uNelson Mandela 
wadlala indima ekulu ekuqinisekiseni bona zemidlalo ziyathuthuka 
eSewula Afrika. 

  
 
 
 
 
 
(2) 

 
 1.1.11 Khetha ipendulo enembako kilezi ezingenzasi. 

 
Ukufika kweNtando yeNengi eSewula Afrika kulethe … 

  

 
  A 

B 
C 
D 

ipumelelo ekulu emikhakheni ehlukahlukeneko yezemidlalo. 
ipumelelo emidlalweni yabantu abanzima kwaphela. 
ituthuko ebholweni erarhwako kwaphela. 
ituthuko emidlalweni yabantu bengubo kwaphela. 

  
 
 
(2) 

 
 1.1.12 Ngokubona kwakho ingabe kwenziwa ngokwaneleko nofana 

akwenziwa ngokwaneleko ukuthuthukisa amakghono wezemidlalo 
wabentwana abahlala eendaweni zemakhaya? Sekela 
ipendulwakho ngephuzu ELILODWA. 

  
 
 
(2) 

 
 1.1.13 Tshwaya ngelihlo elibukhali ngendima elethwa ngezemidlalo  

emiphakathini yeSewula Afrika. 
  

(2) 
 
1.2 Qalisisa isithombe esingenzasi bese uphendula imibuzo elandelako.   
    
 ITHEKSTHI B   
    
 

 

  

 [Sithethwe ku-www.images.com]   

 1.2.1 Tlola bona lokhu okwenzeka esithombeni esingehla kwenzakalela 

kiyiphi indawo. 
  

(1) 
 
 1.2.2 Ngiwuphi umsebenzi owenziwa ngumma ombethe ijasi emhlophe 

osesithombeni esingehlesi? 
  

(1) 
 
 1.2.3 Ucabanga bona kungaba ngibuphi ubulwele obuhlolwako 

esithombeni esingehla? Sekela ipendulwakho ngephuzu 
ELILODWA. 

  
 
(2) 

 
 1.2.4 Ngokubona kwakho ingabe indawo evezwe esithombeni esingehla 

inazo iinsetjenziswa zokusiza abantu abagulako ngefanelo? Sekela 
ipendulwakho ngephuzu ELILODWA. 

  
 
(2) 

 
IMITLOMELO YESIGABA A:  30 

ISIGABA B: UKURHUNYEZA 
 
UMBUZO 2 

  

 
Fundisisa itheksthi engenzasi uyizwisise bese uyirhunyeza ngamaphuzu ali-7 
amayelana namatjhuguluko amahle eze nekululeko enarheni yeSewula Afrika. 

  

 
IMIYALO: 
 

  

1. 
2. 
3. 
4. 
5. 
 
6. 
7. 

Amagama angadluli kwama-50. 
Nombora imitjhwakho kusukela kewoku-1 bekufike kewe-7. 
Umutjho ngaMUNYE owutlolako awube nomqondo OWODWA. 
Tlola ngelimi elitsengileko ngombana uzokwabelwa imitlomelo emi-3. 
Sebenzisa amagamakho ngendlela ongakghona ngayo ungabuyeleli utlole 
okusesirhunyezweni. 
Ungabuyeleli utlole isihloko setheksthi. 
Tlola inani lamagama owasebenzisileko ekupheleni kwesirhunyezo. 

  

 
ITHEKSTHI C   

 
AMATJHUGULUKO AMAHLE EZE NEKULULEKO  

ENARHENI YESEWULA AFRIKA 
 
ISewula Afrika bekuyinarha engaphasi kwebandlululo iminyaka engaphezu kwamakhulu 
amathathu edlulileko. Abantu bebahlukaniswa ngombala nangobuhlanga. Okubuhlungu 
khulu kukobana namalungelo wabo bewangafani. Okuhle kukobana koke lokhu 
sekuyinto yayizolo, abantu batjhejwa mahlangothi woke, ifundo, zamaphilo, zemisebenzi 
njalonjalo. Ukatsu ususiwe eziko ngombana abafundi sebaphiwa ukudla eenkolweni. 
Nasele baqedile emabangeni aphezulu wezefundo bathola isibonelelo se-NSFAS 
esiqalelela abafundi abadobha phasi. Iinsebenzi ziyavikelwa, kulicala elibovu ukuqatjha 
umuntu umbhadele umrholo ozicabangele wona njengomqatjhi. Abantu babhadelwa 
ukuya ngomthetho ophathelene nomNyango wezabaSebenzi.  
 
AmaSewula Afrika ayazikhethela umbuso. Omunye nomunye umuntu oneminyaka         
eli-18 unelungelo lokuvowuda avowudele ihlangano ayithandako. Ukuba mumuntu 
onzima kwakutjho bona uhlale emaplasini, elokitjhini nofana emikhukhwini. Amadorobha 
bekakhethelwe bona ahlale abantu abamhlophe kodwana namhlanje umuntu 
unelungelo lokuzikhethela bona ufuna ukuhlala kuphi. Indawo yokufihla ihloko nayo 
iyatjhejwa ngombana kwakhelwa abantu izindlu ze-RDP. Indaba yokutheza ngekani 
bewuthwale nomgqomu uyokukha amanzi ngemlanjeni yakhamba nebandlululo. 
URhulumende wenza isiqiniseko sokobana igezi namanzi nazo ziyatholakala. 
Kunokutlhogeka kwemisebenzi enarheni yeSewula Afrika. Lokho kwenza bona 
umtlhago nendlala kube yinto yemihla namalanga. Ukubalekela indlala uRhulumende 
upha abentwana nabantu abadala isibonelelo sesondlo qobe nyanga. ISewula Afrika 
nokho iyazitjheja izakhamuzi zayo. 
 

[Ithethwe ku-inthanethi yatjhugululelwa eLimini lesiNdebele] 

  

 
IMITLOMELO YESIGABA B:  10 

ISIGABA C: IZAKHI NEMITHETJHWANA YOKUSETJENZISWA KWELIMI     

 
UMBUZO 3: ISIKHANGISO   

 
Qalisisa isikhangiso esingenzasi bese uphendula imibuzo elandelako.   

 
ITHEKSTHI D   

 
HLOMA UPHELELE NGANANZI IINKHALI EZIZOKWENZA UPHUMELELE 

NGAMALENGISO ESIFUNDWENI SAKHO SESINDEBELE UBE YIKWEKWEZI. 
ZITHOLELE ZONA NGENTENGO EPHASI KWAMANIKELELA! 

 

  
 
Imibandela 
 
- Zithengiselwa amaNdebele enza isiNdebele iLimi lesiBili LokweNgeza. 
- Zikhamba zoke azihlukaniswa. 
- Abafundi bathengiselwa nabakhamba nabotitjhere babo. 

 

 [Zithethwe ku-www.images.com]  
 
3.1 Tlola imihlobo EMIBILI yeenkhali ezikhangiswe ngehla.  (2) 

 
3.2 Dzubhula amagama angakwenza bona uthenge umkhiqizo ongehla lo.   (1) 

 
3.3 Tlola umbandela OWODWA owenza bona umphakathi ungakghoni ukuthenga 

iinkhali ezivezwe esikhangisweni esingehla. 
  

(1) 
 
3.4 Tlola iinkhekhe zekulumo ezakhe ibizomvango elithi; 'Isihlathululi-mezwi.'  (2) 

3.5 Khetha ipendulo enembako kilezi ezingenzasi. 

 
Umbandela othi, 'Zithengiselwa amaNdebele enza isiNdebele iLimi lesiBili 
LokweNgeza' umumethe umqondo welimi ... 

  

 
 A 

B 
C 
D 

elidlelezelako. 
elirogelako. 
elibandlululako. 
elinobuhlangothi. 

  
 
 
(1) 

 
3.6 Ucabanga bona kuba namuphi umphumela nangabe umfundi owenza iGreyidi 

le-12 nakafeyile isiNdebele iLimi leKhaya ngemva kokutlola iinhlahlubo zakhe 
zokuphela komnyaka? Ipendulwakho ayibe liphuzu ELILODWA. 

  
 
(1) 

 
3.7 Tshwaya ngokuphumelela nofana ukungakaphumeleli komtlami 

wesikhangiswesi ekusebenziseni amaqhinga wokukhangisa. Sekela 
ipendulwakho ngamaphuzu AMABILI. 

  
 
(2) 

   [10] 
 
UMBUZO 4: IKHATHUNI   

 
Qalisisa ikhathuni engenzasi bese uphendula imibuzo elandelako. 
 
ITHEKSTHI E 

  

 

 

  

[Ithethwe ku-www.images.com]   

4.1 Hlathulula bona kwenzekani efreyimini yoku-1 yekhathuni engehla le.  (1) 

 
4.2 Tlola bona uyini umsebenzi womuntu lo ohlezi esitulweni efreyimini yesi-3.  (1) 

 
4.3 Dzubhula igama linye elibolekiweko ekhathunini engehla.   (1) 

 
4.4 Tlola okubonakala kutjhayisana ezenzweni zabantu abasefreyimini yesi-2 

uqalise khulukhulu kummongondaba wekhathuni le. 
  

(1) 
 
4.5 Khetha ipendulo enembako kilezi ezilandelako: 

 
Igama lehlangano elithi, 'IEC.' 

  

 
 A 

B 
C 
D 

Lisirhunyezo nanyana liyi akhronimi 
Lisibaluli 
Sisabizwana 
Siphawulo 

  
 
 
(2) 

 
4.6 Ucabanga bona ngisiphi esinye isibonelelo esifunyanwa babantu beSewula 

Afrika esivela kuRhulumende ngaphandle kwalesi esivezwe sikhulumi 
esisefreyimini yesi-2? Ipendulwakho ayibe maphuzu AMABILI. 

  
 
(2) 

 
4.7 Tshwaya ngelihlo elibukhali okungaba ngunobangela wokobana indoda 

esefreyimini yesi-3 icabange amagama avezwe ekhathunini engehla le.  
Ipendulwakho ayibe maphuzu AMABILI. 

  
 
(2) 

   [10] 

UMBUZO 5:  IPHROZI   

 
5.1 Fundisisa itheksthi engenzasi uyizwisise bese uphendula imibuzo elandelako. 

 
ITHEKSTHI F 

  

 
 Ipilo iyarara ngombana woke umuntu ulila ngomtlhago. Mina akhange 

khengizwe bona kunomuntu othi wanelisekile epilweni. Okurara khulu 
kukobana nalabo ababonakala badla kusale balila kangako. Lokhu kusitjela 
bona umgodi wehliziyo awugcwali. Onakho ufuna okudluleleko, onganakho 
afune okuncazana. Nanyana kunjalo kuyabonakala bona abantu abanengi 
sebakhomba ngophakathi. Lokhu ngikutjho ngombana inani leenkoloyi 
elitholakala eendleleni zeSewula Afrika likhuphuka qobe lilanga njengentengo 
yeembaseli. Imizi ehlala abantu abanzima ikubiza ukude ikutjhideze eduze. 
Injalo nje isusa netjhirho yamehlo. Kuthi kusesenjalo kutholakale labo 
abadobha phasi abalala bavuke ngamanzi. Ukatsu ulala eziko emizini 
eminengi. Uthola abantu bakhona bangasayibiki indlala. Yipilo-ke leyo 
mntwanakwethu. 
 

[Ngeyokuzitlamela] 

 
 
 
 
5 
 
 
 
 
10 

 

 
 5.1.1 Buyelela utlole umutjho ongenzasi ube sebunengini. 

 
Woke umuntu ulila ngomtlhago. 

  
 
(2) 

 
 5.1.2 Tlola bona igama elithalelweko emutjhweni ongenzasi limhlobo bani 

wesabizwana. 
 
Mina akhange khengizwe bona kunomuntu othi wanelisekile 
epilweni. 

  
 
 
 
(1) 

 
 5.1.3 Khupha isithomo nesiqu sebizo elithalelweko emutjhweni 

ongenzasi. 
 
Lokhu kusitjela bona umgodi wehliziyo awugcwali. 

  
 
 
(2) 

 
 5.1.4 Buyelela utlole umutjho ongenzasi lo bese ujamiselela igama 

elithalelweko kiwo ngeliphikisana nalo. 
 
Okurara khulu kukobana nalabo ababonakala badla kusale balila 
kangako. 

  
 
 
 
(1) 

 
 5.1.5 Buyelela utlole umutjho ongenzasi lo bese ujamiselela ibinzana 

lamagama athalelweko kiwo ngamagama ayihlathululo yawo. 
 
Abantu abanzima abanengi sebakhomba ngophakathi. 

  
 
 
(1) 

 
 5.1.6 Tjhugulula ibizo elithalelweko emutjhweni ongenzasi libe 

ngundaweni bese ulisebenzisa emutjhweni ozozakhela wona. 
 
Imizi ehlala abantu abanzima ikubiza ukude. 

  
 
 
(2) 

  

Thank you for choosing www.ecexams.co.za to download examination documents.



IsiNdebele ILimi LesiBili LokweNgeza (SAL)/P1 12 DBE/Sinyikhaba 2025 
 NSC Confidential 

Ilungelo lokukhuphela lifunjethwe  Phendla 

 
 
 5.1.7 Khetha ipendulo enembako kilezi ezilandelako: 

 
Ikulumo ethi; 'ukudobha phasi' ihlathulula bona … 

  
 

 
  A 

B 
C 
D 

kuhlalwa phasi. 
kudojwa izinto eziphasi. 
kuyatlhagwa. 
kuselwa amanzi. 

  
 
 
(1) 

 
 5.1.8 Tjhugulula umutjho ongenzasi uveze ukulandula. 

 
Yipilo-ke leyo mntwanakwethu. 

  
 
(1) 

 
 5.1.9 Tjhugulula ikulumo engenzasi ibe yikulumo engakanqophi/embiko. 

 
UBiziwe uthe; 'Mina angisayisabi indlala yakwami.' 

  
 
(1) 

 
 5.1.10 Thatha isitjho esithalelweko emutjhweni ongenzasi usisebenzise 

emutjhweni ozakhele wona kuvele bona uyayazi ihlathululo yaso. 
 
Ukatsu ulala eziko emizini eminengi. 

  
 
 
(2) 

 
5.2 Qalisisa isithombe esingenzasi bese uphendula imibuzo elandelako.   

 
 ITHEKSTHI G   

 
 Umma walibeka ngesihloko bona umuntu nakafuna ukuphila njengekosi 

kufanele asebenze njengekhobongo. Woke umuntu uvuna akutjalileko. 

Thank you for choosing www.ecexams.co.za to download examination documents.



IsiNdebele ILimi LesiBili LokweNgeza (SAL)/P1 13 DBE/Sinyikhaba 2025 
 NSC Confidential 

Ilungelo lokukhuphela lifunjethwe 

 
 
 5.2.1 Tlola bona mhlobo bani wesifenqo esisetjenziswe emutjhweni 

ongenzasi. 
 
Nawufuna ukuphila njengekosi kufanele usebenze njengekhobongo. 

  
 
 
(1) 

 
 5.2.2 Buyelela utlole umutjho ongenzasi kodwana ulungise iimphoso 

zemiThetho nemiThetjhwana yokuTlola nokuPeleda iLimi 
lesiNdebele. 
 
Bahle abonongorwana besifundo sesingisi. 

  
 
 
 
(1) 

 
 5.2.3 Tlola isenzukuthi esifaneleko esikhundleni saleso esithalelweko. 

 
Umntazana osekuthomeni uveze amazinyo amhlophe be. 

  
 
(1) 

 
 5.2.4 Buyelela umutjho ongenzasi bese ujamiselela ibinzana lamagama 

aseembayaneni ngegama elilodwa. 
 
Abafundi bambethe (iinjasi, iinthayi, amanyathelo, namakowusu 
afanako) wesikolo. 

  
 
 
 
(1) 

 
 5.2.5 Tlola umqondo welimi ovezwe ligama elithalelweko emutjhweni 

ongenzasi bewutjho nokobana lisetjenziswa nakwenzenjani. 
 
Inarha yeSewula Afrika iyathuthuka nakwenzeka 
okusesithombenokhu, akufundwe hle!  

  
 
 
 
(2) 

    [20] 
 

IMITLOMELO YESIGABA C:  40 
INANI LOKE:  80 

